
GOUVÈNÈ CUOMO SIYEN PWOJÈ-LWA POU DEZIYEN WOUT 781 KÒM OTOWOUT MEMORYAL PAUL 
CERJAN (PAUL CERJAN MEMORIAL HIGHWAY) 

 
Jodi a, Gouvènè Andrew M. Cuomo te siyen pwojè-lwa pou deziyen fiti Wout I-781 ki nan Konte 
Jefferson kòm Paul Cerjan Memorial Highway (Otowout Memoryal Paul Cerjan). 
 
Gouvènè Cuomo di konsa, “Se yon lonè pou mwen siyen pwojè-lwa sa a ki pral rekonèt angajman ak 
reyalizasyon Lyetnan Jeneral Cerjan, ak kokennchenn enpak li te gen sou North Country ak baz Fort 
Drum. Lyetnan Jeneral Cerjan se te yon vrè Nouyòkè, ki te devwe tan ak enèji li pandan plizyè deseni 
pou pwoteje Ameriken yo, tankou konstwiksyon Fort Drum an baz militè klas mondyal jan li ye jodi a. Li 
se yon ewo ameriken ki merite pou yo sonje eritaj li, epi mwen bat bravo pou moun ki te sipòte pwojè-
lwa a poutèt yo fè efò pou yo bay fiti Wout I-781 pote non Jeneral Cerjan.” 
 
Deziyasyon otowout la rekonèt dènye kontribisyon Lyetnan Jeneral Fòs Lame Etazini Paul G. Cerjan pou 
rejyon an, eta a ak tout peyi a. Cerjan te fèt nan Rome, New York, epi li te yon gradye United States 
Military Academy nan West Point. Li te sèvi Nasyon an pandan 34 ane, kote li te jwenn ran Lyetnan 
Jeneral. Antan Asistan Kòmandè Divizyon pou Sipò 10yèm Divizyon Montay ant ane 1985 ak 1988, li te 
responsab pou planifikasyon, pwogramasyon, ak egzekisyon yon pwojè $1,2 milya dola ki te transfòme 
Fort Drum ant yon ti sant fòmasyon rezèv ak yon baz militè yo rekonèt toupatou sou latè. Vizyon li ak 
konesans li nan pwosesis konstwiksyon militè nan Depatman Defans ak fason li konprann règleman Kò 
Enjenyè ak pwosedi te pèmèt Jeneral la reyalize pwojè a alè, nan limit bidjè a ak dapre bidjè a.  
 
Apre retrèt li nan ane 1994, Lyetnan Jeneral Cerjan te alatèt plizyè òganizasyon ki t ap bay sipò dirèk pou 
sòlda ki nan konba, epitou li te pase plizyè ane sou teren konba nan Irak ak nan Kowet. Li te sèvi tou kòm 
prezidan twa (3) inivèsite. Lyetnan Jeneral Cerjan te toujou rete aktif nan National Association of the 
10th Mountain Division, epi li te ko-prezidan 10th Mountain Division Scholarship Fund. Li te mouri nan 
mwa avril 2011. 
 
Otowout 781 se yon fiti otowout oksilyè ki nan faz konstwiksyon nan nò Watertown ki nan Konte 
Jefferson. Lè wout la fini, l ap ogmante sou yon distans 4,9 mil ant I-81 ki nan Pamelia ak antre prensipal 
Fort Drum nan Le Ray.  

Senatè Patty Ritchie di konsa, “Lyetnan Jeneral Paul Cerjan te sèvi peyi li pandan plis pase 30 ane, epi li 
te kontinye ap bay ankò pou kominote Ft. Drum menm apre retrèt li. Lè nou fè Konektè Otowout Entè-
Eta a 81 Ft. Drum pote non Jeneral Cerjan sa reprezante pi bon lonè pou sèvis li ak sakrifis li. Mwen bat 
bravo pou Gouvènè Cuomo poutèt li siyen pwojè-lwa sa a, ak pou Kolonèl Plummer, ki te bay yon gwo 
sipò pou pwojè-lwa sa a.” 
 
Manm Asanble Addie Russell di konsa, “Pètèt plis pase nenpòt lòt moun, travay Lyetnan Jeneral 
(Retrete) Cerjan te fè Fort Drum vin yon resous ki gen anpil enpòtans pou kominote nou an ki sa li ye jodi 
a. Li te kontinye pou reyalize yon pakèt bagay apre li te fin kite enstalasyon an, men lanmou li pou North 
Country te fè li retounen nan wòl dirijan avèk National Association of the 10th Mountain Division ak 
10th Mountain Division Scholarship Fund. Li bon pou wè reyalizasyon ak kontribisyon li pou fanmi North 
Country yo konsève nan chanjman non otowout sa a.” 

